
Haydi İgidim haydi

Amalımız bir olsun,
Vətənimiz hür olsun,
Birliyimiz var olsun,
Haydi, igidim haydi.

Yolumuz yeni yoldu,
Könül qürurla doldu,
Baxın, biz deyən oldu,
Haydi, igidim haydi.

Boy atsın arzu, dilək,
Gəlin əl-ələ verək,
Düşmən bağrını dələk,
Haydi, igidim haydi.

Baş tacıdı bayrağım,
Anamızdı torpağım,
Təbrizim, Qarabağım,
Haydi, igidim haydi.

Gəlin qurub yaradaq,
Azadlıq yolun dadaq,
Bir kökdən ataq budaq,
Haydi, igidim haydi.

Mətin duruşumuzla,
Zəfər vuruşumuzla
Dünya görüşümüzlə
Haydi, igidim haydi.


